[bookmark: _Hlk94129622][bookmark: _Hlk98454251]18-րդ շաբաթ
Ամսաթիվ՝  —————————
Կրթական հարթակ՝		3-րդ
ՈՒսուցիչ՝  				—————————————————
Դասագիրք՝				«Մայրենի 2», Անժել Քյուրքչյան
Բառագիտության կրկնողություն
· Վերհիշել հետևյալ բառերի բացատրությունները՝
· [bookmark: _Hlk118537109][bookmark: _Hlk125803992]Ամոթահար	———————————————
· Կաղալ		———————————————

· Վերհիշել հետևյալ բառերի հոմանիշները
· շրջվել 			——————————— 
· զայրանալ 		——————————— 
· խռովել 		———————————  
· կատակ 		———————————  
· ափսոսել		———————————

· Վերհիշել հետևյալ բառերի հականիշները
· Խռովել		———————————
· Հեռանալ		———————————
· Շոգ			———————————
· Ցածրաձայն		———————————
· Թուլանալ		———————————
Նոր դաս
Բառագիտություն
· Աշխատանքային տետրում արտագրիր և սովորիր հետևյալ բառերի բացատրությունները
· ծերունի-ծեր մարդ
· աչքերը չռել-աչքերը մեծ բացել

· Աշխատանքային տետրում արտագրիր և սովորիր հետևյալ  բառերի հոմանիշները։
· [bookmark: _Hlk118537128]
· Ծայր-եզր
· Գոռալ-բղավել
· Սրբել-մաքրել
· Անհամարձակ-անվստահ
· Կապույտ-լուրթ

· Աշխատանքային տետրում արտագրիր և սովորիր հետևյալ բառերի հականիշները:
· 
· [bookmark: _Hlk118537156]Կոպիտ-մեղմ
· ուղիղ-թեք
· մոռանալ-հիշել
· տաք-սառը
· ավելացնել-պակասեցնել

· Աշխատանքային տետրում արտագրիր և սովորիր հետևյալ բառերի ուղղագրությունը՝  սրբել սրբիչ
Քերականություն- Պատմողական և Հրամայական նախադասություններ

Պատմելու ձևով միտք արտահայտող նախադասությունը կոչվում է պատմողական նախադասություն: Օրինակ՝ 
· Առավոտյան մայրիկը արթնացրեց Աշոտիկին: Աշոտիկը հագնվեց և գնաց դպրոց:
Հրաման կարգադրություն կամ խնդրանք արտահայտող նախադասությունը կոչվում է հրամայական նախադասություն։ Օրինակ 
- Լսի՛ր, ինչ եմ ասում Անուշիկ: 
- Փակի՛ր դուռը:  Աղբը չթափե՛լ: 
- Դպրոցում մի՛ վազիր և մի՛ բղավիր:
Հարցեր և առաջադրանքներ
· [bookmark: _Hlk95600750]Որ նախադասություններն են կոչվում հրամայական:
· Որ նախադասություններն են կոչվում պատմողական։
Մշակույթ – Բարեկենդանի տոնը։ «Բարեկենդանը» հեքիաթ, Հովհաննես Թումանյան
Բարեկենդանն այնքան սիրված, ժողովրդական, սպասված տոն էր, որ հայ ազգի կողմից այն ընկալվում էր որպես ամենաազգային, ինչպես նաև  խրախճանքի, ճոխ ու առատ ուտելիքներ վայելելու տոն, պարերի, խաղերի, զվարճահանդեսների, թատերախաղերի, այցելությունների և ուրախության երկու շաբաթ:  Բարեկենդան նշանակում է բարի կենդանություն: Այն ուրախության ու զվարճանքի օր է, հիշեցնում է Ադամի և Եվայի դրախտային կյանքը, երբ նրանք ապրում էին վայելքի ու անհոգության մեջ:
Պահքին նախորդող կիրակին Բուն Բարեկենդանի օրն էր: Պահքը խորհրդանշում է հիսուս Քրիստոսի անապատում անցկացրած 40 օրերը։ Մեծ Պահքի 40 օրերին գումարվել են նաև Զատիկին նախորդող 9 օրերը, և այն տևում է 49 օր: Մեծ Պահքն ավարտվում է Զատիկի` մեր Տեր Հիսուս Քրիստոսի Հարության տոնով:

Հարցեր և առաջադրանքներ
· Ի՞նչ գիտես Բարեկենդանի մասին։ Ինչպե՞ս էին տոնում Բարեկենդանը։
· Ի՞նչ է խորհրդանշում Բարեկենդանը և Ի՞նչ է հիշեցնում։
· Ե՞րբ է նշվում Բուն բարեկենդանը։ 
· Ի՞նչ է խորհրդանշում Պահքը։ Ի՞նչ տևողություն ունի Մեծ Պահքը

Հեքիաթ – «ԲԱՐԵԿԵՆԴԱՆԸ»
Հովհաննես Թումանյան

Ժամանակով մի մարդ ու մի կնիկ են լինում։ Էս մարդ ու կնիկը իրար հավանելիս չեն լինում։ Մարդը կնկանն է ասում հիմար, կնիկը՝ մարդուն, ու միշտ կռվելիս են լինում։ Մի օր էլ մարդը մի քանի փութ եղ ու բրինձ է առնում, տալիս մշակի շալակը, տանում տուն։ Կնիկը բարկանում է․
— Ա՛յ, որ ասում, եմ հիմար ես, չես հավատում․ էսքան եղն ու բրինձը միանգամից ինչի՞ համար ես առել բերել․ հորդ քելեխն ես տալի՞ս, թե՞ տղիղ հարսանիքն ես անում։
— Ի՜նչ քելեխ, ի՜նչ հարսանիք, ա՛յ կնիկ, ի՜նչ ես խոսում, տար պահի, բարեկենդանի, համար է։
Կնիկը հանգստանում է, տանում է պահում։ Անց է կենում միառժամանակ, էս կնիկը սպասում է, սպասում է, բարեկենդանը գալիս չի։ Մի օր էլ շեմքումը նստած է լինում, տեսնում, է՝ մի մարդ վռազ-վռազ փողոցով անց է կենում։ Զեռը դնում է ճակատին ու ձեն տալի․
— Ա՛խպեր, ա՛խպեր, հալա մի կանգնի։
Տղեն կանգնում է։
— Ա՛խպեր, բարեկենդանը դու հո չե՞ս։
Անցվորականը նկատում է, որ էս կնկա ծալը պակաս է, ասում է՝ հա՛ ասեմ, տեսնեմ ինչ է դուրս գալի։
— Հա՛, ես եմ բարեկենդանը, քույրիկ ջան, ի՞նչ ես ասում։
— Էն եմ ասում, որ մենք քո ծառան հո չե՞նք, որ քո եղն ու բրինձը պահենք։ Ինչ որ պահեցինք, հերիք չէ՞ր․․․ չես ամաչո՞ւմ․․․ Ընչի՞ չես գալի քո ապրանքը տանում․․․ ﻿ - Դե էլ ինչ ես նեղանում, քույրիկ ջան, ես էլ հենց դրա համար եմ եկել, ձեր տանն էի ման գալիս, չէ՛ի գտնում։
- Դե արի տար։
Էս մարդը ներս է մտնում, սրանց եղն ու բրինձը շալակում ու կրունկը դեսն է անում, երեսը՝ դեպի իրենց գյուղը։ Մարդը գալիս է տուն, կնիկն ասում է․
- Հա՛, էն բարեկենդանն եկավ, իր բաները իրեն սևցրի, տարավ։
- Ի՞նչ բարեկենդան․․․ ի՞նչ բաներ․․․
- Ա՛յ էն եղն ու բրինձը․․․․ Մին էլ տեսնեմ՝ վերևից գալիս է․ մեր տանն էր ման գալի․ կանչեցի, մի լավ էլ խայտառակ արի, շալակ<ը> տվի, տարավ։
- Վա՛յ քու անխելք տունը քանդվի, որ ասում եմ՝ հիմար ես, հիմար ես, էլի․․․ Ո՞ր կողմը գնաց։
- Ա՛յ էն կողմը։
Էս մարդը ձի է նստում, ընկնում բարեկենդանի ետևից։ Ճանապարհին բարեկենդանը ետ է մտիկ անում, տեսնում է՝ մի ձիավոր քշած գալիս է։ Գլխի է ընկնում, որ սա էն կնկա մարդը պետք է լինի։ Գալիս է, հասնում իրեն։
- Բարի օր, ախպերացու։
- Աստծու բարին։
- Հո էս ճամփովը մարդ չի անց կացավ։
- Անց կացավ։
- Ի՞նչ ուներ շալակին։
- Եղ ու բրինձ։
- Հա՛, հենց էդ եմ ասում։ Ի՞նչքան ժամանակ կլինի։
- Բավականին ժամանակ կլինի։
- Որ ձին քշեմ, կհասնե՞մ։
- Ո՞րտեղից կհասնես, դու՝ ձիով, նա՝ ոտով։ Մինչև քու ձին չորս ոտը կփոխի՝ մի՜ն, երկո՜ւ, երե՜ք, չո՜րս, նա երկու ոտով մե՛կ-երկո՛ւ, մե՛կ-երկո՛ւ, մե՛կ-երկո՛ւ, շուտ-շուտ կգնա, անց կկենա։
- Բա ի՞նչպես անեմ։
- Ի՞նչպես պետք է անես, ուզում ես՝ ձիդ թող ինձ մոտ, դու էլ նրա պես ոտով վազի, գուցե հասնես։ - Հա՜, էդ լավ ես ասում։
Վեր է գալիս, ձին թողնում սրա մոտ ու ոտով ճանապարհ ընկնում։ Սա հեռանում Է թե չէ՝ բարեկենդանը շալակը բարձում է ձիուն, ճամփեն ծռում, քշում։ Էս մարդը ոտով գնում է, գնում է, տեսնում է՝ չհասավ, ետ է դառնում։ Ետ է դառնում, տեսնում՝ ձին էլ չկա։ Գալիս է տուն։ Նորից սկսում են կռվել, մարդը՝ եղ ու բրինձի համար, կնիկը՝ ձիու։ Մինչև օրս էլ էս մարդ ու կնիկը կռվում են դեռ։ Սա նրան է ասում՝ հիմար, նա՝ սրան, իսկ բարեկենդանը լսում է ու ծիծաղում։

Տնային հանձնարարություններ

Գրականություն
Սահուն կարդալ  «Հրաշալի մարդը» տեքստը, Մայրենի 2, էջ 72, վերարտադրել սեփական խոսքերով և պատասխանել հետևյալ հարցերին։
· [bookmark: _Hlk125239097][bookmark: _Hlk116925914]Ինչու՞ էին բոլոր վատ վարվում Սաշայի հետ:
· Սաշան ինչի՞ շնորհիվ փոխեց իր բնավորությունը դա ինչ օգուտ տվեց նրան:  Ի՞նչ սովորեցիք այս պատմությունից:

Բառագիտություն – Բառատետրում արտագրել և սովորել աշխատանքային փաթեթում ներառված բացատրական բառերը, հոմանիշները, հականիշները և ուղղագրական բառերը։ 


Քերականություն –  Պատմողական և հրամայական ախադասությաններ։ Աշխատանքային փաթեթում ներառած դասանյութը սովորել սեփական խոսքերով վերարտադրել, բերել օրինակներ և կարողանալ պատասխանել հարցերին։

Մշակույթ – Բարեկենդան։ Դասի ժամին քննարկեցինք Բարեկենդանի նշանակությունը, ավանդույթները և դերերով կարդացինք Հովհաննես թումանյանի «Բարեկենդան» հեքիաթը։ Դասանյութը՝ աշխատանքային փաթեթում։ Կարողանալ պատմությունը պատմել սեփական խոսքերով և պատասխանել հարցերին։
